
 
 

 



Abstrakt 
 
Në këtë punim është paraparë që të shqyrtohet siguria në punë dhe mbrojtja e shëndetit gjatë proceseve të 

saldimit. Me siguri në punë dhe mbrojte të shëndetit gjatë procesit të saldimit kuptojmë që çdo saldues 

dhe të gjithë punëtorët që gjinden për rreth duhen të jenë të sigurt po ashtu dhe të gjitha makinat e 

saldimit dhe pajisjet që i përdorin duhen të jenë të sigurta. 

Mbrojtja në punë përfshin tërësinë e dispozitave, masave teknike, shëndetësore e shoqërore që kanë për 

qëllim sigurimin e kushteve sa më të përshtatshme për të parandaluar aksidentet në punë, sëmundjet 

profesionale dhe disa sëmundje tjera të përgjithshme që lidhen me mjedisin e punës, të cilat kanë për 

qëllim mbrojtjen e jetës dhe shëndetit të punëtorëve. 

Siguria dhe mbrojtja në punë përfshinë masat teknike, higjienike, sanitare etj. për të evituar lëndimet në 

punë dhe dëmtimin e shëndetit. Masat teknike përfshijnë sigurimin e pjesëve të lëvizshme dhe pasojat e 

tyre. Masat sanitare higjienike përfshijnë: pastërtinë, ventilimin, temperaturën dhe ndriçimin. Shkaku që 

ndikon në paraqitjen e rrezikut është mospërdorimi i rregullt i mjeteve të punës. Sipas rregullave dhe 

standardeve duhet të përdoren mjetet mbrojtëse përdorimi i duhur i tyre e zvogëlon numrin e të lënduarve 

prej 10 % deri 20 %. 

Në këtë punim qëllimi i studimit është Siguria dhe mbrojtja në punë gjatë procesit të saldimit dhe prerjes 

me GAZ, HED, MIG/MAG, TIG, me hark të plazmës, nën mbrojtjen e pluhurit dhe përdorimi i pajisjeve 

gjatë saldimit. Me përdorimin e këtyre proceseve të saldimit të cilat janë burim i nxehtësisë, gjatë të 

cilave përdoren vegla, aparate dhe pajisje me flakë të hapur, që krijojnë sasi të madhe të grimcave të 

nxehta – shkëndija paraqet një ndër faktorët të rrezikshmërisë. 

Gjatë proceseve të saldimit paraqiten disa faktorët që lidhen me rrezikun e shëndetit të njeriut, te cilët 

janë:  

 Faktorët fizikë: Faktorët fizikë janë ata faktorë që kanë të bëjnë në kontakte të drejtpërdrejt me 

vendin e punës. 

 Faktorët biologjik: Me faktorët biologjik kuptojmë shkaktarët të cilët shkaktojnë lëndime apo 

sëmundje të cilat ndikojnë në shëndetin e salduesit (personit). 

 Faktorët ergonomik: Faktori ergonometrik është disiplina që merret me hartimin e vendet e 

punës, mjetet dhe detyrat. 

 Faktorët psikosocial: Faktorët psikosocial që lajmërohen gjatë procesit të saldimit janë të 

shumët dhe janë ndër faktorët kryesor që ndikojnë në saldim. Faktori psikosocial i cili lajmërohet 

më së shumti gjatë procesit të saldimit është stresi 

 Faktorët traumatik: Faktori traumatik ndërlidhet me fatkeqësitë e shoqëruar me lëndime trupore 

që ndodh si një reaksion automatik dhe i pavetëdijshëm i të goditurave.  

 Faktorët që lidhen me aksidente në punë: Faktorët që lidhen me aksidentet në vendin e punës 

gjatë proceseve të saldimit janë të shumta dhe të rrezikshme. 

Gjithsesi para se të fillojmë saldimin, duhet që ti respektojmë rregullat e sigurisë dhe masat mbrojtëse nga 

rrezatimi, të cilat janë primare për shëndetin tonë. 

Masat mbrojtëse gjatë punës në proceset e saldimit janë: 

- Masat mbrojtëse nga rrezatimi, 

- Masat mbrojtëse nga rryma elektrike,  

- Masat mbrojtëse nga zjarri,  

- Masat mbrojtëse nga gazi,  

- Masat mbrojtëse nga zhurma,  

- Masat mbrojtëse në vendin e saldimit. 

Masat parandaluese janë:  

- Shenjat e sigurisë dhe shëndetit në punë 

- Pajisjet personale mbrojtëse në vendin e punës 

- Masat emergjente 

Profesioni i salduesit është i përbërë nga një varg aktivitetesh të rrezikshme në rast të mospërdorimit të 

drejtë të masave. 

Për përdorimin e drejtë të masave mbrojtëse duhet të njohim së pari shenjat të cilat na tregojnë për 

rrezikun e mundshëm gjatë përdorimit të ndonjë pajisje, përdorimi i mjeteve dhe kontrollimi i tyre para 

fillimit të punës. Për mbrojtje më të mirë, ne duhet ti njohim shenjat e rrezikut të cilat gjithmonë duhet të 

jenë të vendosura në makineritë dhe vendin e punës ku mund të vije ndonjë rrezik i papritur. Këto shenja 

na paralajmërojnë se çka mund të ndodhë gjatë punës, cilat janë masat për mbrojtje dhe çka është e 

ndaluar. 

Në përgjithësi, mbrojtja në punë është shumë e rëndësishme, veçanërisht në proceset e saldimit. Pajisjet e 

detyrueshme mbrojtëse parashikohen edhe me Ligjin për Sigurinë në Punë dhe çdo punëdhënës është i 

detyruar t'u sigurojë punonjësve të tij pajisje dhe mjete mbrojtëse për të punuar në mënyrë të sigurt. 

Rrjedhimisht punëtori është i detyruar të mbajë pajisjet mbrojtëse të përshkruara edhe nëse është e 

nevojshme, pajisje shtesë mbrojtëse. Vëmendje e veçantë duhet t'i kushtohet mbrojtjes së duarve, syve 

dhe mbrojtjes së fytyrës nga djegiet dhe gazrat e dëmshëm të lëshuar gjatë saldimit, dhe në përputhje me 

rrethanat ato duhet të mbrohen siç duhet pra duke ju përmbajtur rregullave për pajisje personale 

mbrojtëse. Sigurisht, pjesët e tjera të trupit duhet të mbrohen me pajisje të përshtatshme mbrojtëse në 

mënyrë që të minimizohet rreziku i lëndimit. 

Për të kryer të gjitha llojet e punëve të nxehta në vende të përkohshme, drejtuesi i objektit duhet të lëshojë 

një urdhër – pranim, gjithashtu duhet të kërkohet një leje pune e cila është e obligueshme për prodhimin e 

punës së nxehtë, e hartuar në një formë të veçantë ku përcakton vendin e punës së nxehtë, kohën e fillimit 

dhe përfundimit të tyre, vëllimin dhe përmbajtjen e punës përgatitore. 

Për të parandaluar aksidentet në punë, ekzistojnë rregulla, pra kontrolle për individë dhe makina të 

caktuara, llojit të saldimit që duhet të kontrollohet në bazë të listave kontrolluese. 

 

 

Fjalë kyçe: siguria në punë, masat parandaluese, faktorët e rrezikshmërisë, përgjegjësitë e mbikëqyrësit 

edhe saldatorit. 


